
దన సుమనోవృత్తి తన సుమనోవృత్తి

     లీల సదాసవహేలఁ గూర్పఁ

దన మహామిత్రాళి తన మహామిత్రాళి

     పగిది నానావనీభరణ మూనఁ



	 







	తే.	
దనరు విషమాద్రిజిహ్మగస్తబ్ధరోమ

మత్తమాతంగకఠినకూర్మప్రసంగ

విరసవసుధావధూభోగపరవిహార

శాలిభుజకేళి మల్లభూపాలమౌళి.

	మ.	
అరిచక్రిధ్వజఖండనప్రబలబాహాభూతి దుశ్శాసనా

తిరయోన్మూలనపాండితీమహిమచే దీవ్యన్మహాభీమసం

గరకౌతూహలవృత్తి మించె లలనాకంజాతబాణుండు మ

ల్లరసేంద్రుండు నిజాసిశంబదళితేలాభృన్మహాపక్షుఁడై.

	సీ.	
తా నెంతపుణ్యజనీనుఁ డైనఁ దనధ

     నంబు సూడ మహావరంబ కాదె

తా నెంతరా జైనఁ దన వసుస్పర్శనా

     డంబరం బెంచ జడంబ కాదె

తా నెంతవారికిదా పైనఁ దనజీవ

     నంబు సంప్రాప్తపంకంబ కాదె

తా నెంతఘనవృత్తి దాల్చి మిన్నందిన

     విపులమౌ తనయీగి విషమ కాదె



	 







	తే.	
యనుచు రారాజు రేరాజు నబ్ధిరాజు

నంబుదంబును నిరసించు ననఘదాన

మహిమ నాహిమగిరిసేతుమహితకీర్తి

పాళి సుగుణాళి మల్లభూపాలమౌళి.

		 ఈ పేజీలో చివరి మార్పు 23 జూలై 2020న 04:40కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

